
				এই পাতাটির মুদ্রণ সংশোধন করা প্রয়োজন। 
পঞ্চম অঙ্ক
ইলা
সত্য বল মহারাজ । ছলনা কোরো না । জেনো এই অতি ক্ষুদ্র রমণীর প্রাণ শুধু আছে তারি তরে, তারি পথ চেয়ে । কোন গৃহহীন পথে কোন বনমাঝে কোথা ফিরে কুমার আমার ? আমি যাব বলে দাও—গৃহ ছেড়ে কখনো যাইনি, কোথা যেতে হবে ? কোন দিকে, কোন পথে ?
বিক্রমদেব
বিদ্রোহী সে, রাজসৈন্য ফিরিতেছে সদা
সন্ধানে তাহার !
ইলা
তোমরা কি বন্ধু নহ তা’র ? তোমরা কি কেহ রক্ষা করিবে না তারে ? রাজপুত্র ফিরিতেছে বনে, তোমরা কি রাজা হ’য়ে দেখিবে চাহিয়া ? এতটুকু দয়া নেই কারো ? প্রিয়তম, প্রিয়তম, আমি ত জানিনে নাথ, সঙ্কটে পড়েছ— আমি হেথা বসে’ আছি তোমার লাগিয়া । অনেক বিলম্ব দেখে মাঝে মাঝে মনে চকিত বিদ্যুৎ সম বেজেছে সংশয় ।

	        এই পাতাটি অন্য কোনো ভাষায় উপলব্ধ নয়।

